Dokument i pérditésuar pér Delegacionin Shtetéror té Republikés sé Kosovés
mbi fazén pérfundimtare té dialogut pér normalizimin e marrédhénieve
ndérmjet Republikés sé Kosovés dhe Serbisé, té lehtésuar nga Bashkimi
Evropian

Prishting, 21 janar 2019
1. Sfondi i fazés pérfundimtare

Zyra e Presidentit té Republikés sé Kosovés ka pérgatitur kété dokument informues
pér Delegacionit Shtetéror té Republikés sé Kosovés, me géllim gé ta informojé
dhe ndihmojé at€, né pérmbushjen e detyrave t& pércaktuara né€ bazé té “Rezolutés
sé Kuvendit té Republikés sé Kosovés mbi procesin e normalizimit té

marrédhénieve ndérmjet Republikés sé Kosovés dhe Serbisé” té datés 15 dhjetor
2018.

Kjo éshté njé pérmbledhje gé pérmban té gjitha hollésité relevante dhe té
nevojshme pér informim té delegacionit pér zhvillimet, géndrimet, gasjen dhe
kontekstin né fazén e pérfundimtare té dialogut té nivelit té larté politik.

Né kété kontekst, Presidenti i Republikés sé Kosovés, z. Hashim Thaci, gé nga 24
gershori 2018, ka zhvilluar katér raunde té takimeve né kuadér té dialogut pér
normalizim té marrédhénieve ndérmjet Kosovés dhe Serbisé, me ftesé té
lehtésueses té kétij procesi, znj. Federica Mogherini, Pérfagésuese e Larté Politiké
Jashtme dhe Politiké té Sigurisé té Bashkimit Evropian, njéherésh Zévendés
Presidente e Komisionit Evropian.

Né takimet e datave 24 gershor 2018, 18 korrik 2018 dhe 8 Néntor 2018, pérveg
takimeve dypaléshe mes Kosovés dhe BE-sé jané zhvilluar edhe takime tri-paléshe
(Kosoveé, BE, Serbi) né nivel té presidentéve dhe takimet jané lehtésuar nga ana e
BE-sé, pérkatésisht Pérfagésueses sé Larté, znj. Federica Mogherini, dhe me
prezencé té stafit té Shérbimit pér Veprim té Jashtém té BE-sé (EEAS) né Bruksel.

Né raundin e 18 Korrikut, né takimin bilateral me BE-né delegacioni i Kosovés ka
gené né pérbérje edhe té pérfagésuesve tjeré institucional t& Kosovés pérfshiré
Kryetarin e Kuvendit, z. Kadri Veseli, Kryeministri i Republikés sé Kosovés, z.
Ramush Haradinaj, Zévendés Kryeministrat z. Behgjet Pacolli, z. Fatmir Limaj dhe
z. Dardan Gashi.

Ndérsa, né raundin e datés 7 shtator, Pérfagésuesja e Larté e BE-sé, znj. Mogherini
ka mbajtur vetém takime bilaterale me té dy presidentét dhe sipas vlerésimit té saj,
né pamundési té pérafrimit té piképamjeve, nuk éshté organizuar njé takim
trepalésh.

2. Pozicionet e pérgjithshme

Né té gjitha kéto takime pozicioni i paragitur i Kosovés ka gené né funksion té
arritjes sé njé marréveshjeje pérfundimtare, gjithépérfshirése, né mes té Republikés
sé Kosovés dhe Serbisé, qé do té pérfundojé me njohjen e Kosovés nga Serbia dhe
gé siguron anétarésimin e Republikés sé Kosovés né Organizatén e Kombeve té
Bashkuara. Bazuar né kéto géllime, ne vazhdimisht kemi ripérséritur géndrimin
toné se njé marréveshje e tillé duhet té jeté gjithépérfshirése dhe té keté karakter
detyrues ligjor. Pér mé tepér, ne kemi kérkuar gqé njé marréveshje e tillé e
mundshme, té keté edhe mbéshtetjen e shteteve anétare té€ Bashkimit Evropian, dhe
kjo té rezultojé né njohje té ploté nga BE, gjé gé nénkupton ménjanimin e
pengesave ekzistuese politike né rrugén e Kosovés pér anétarésim né Bashkim
Evropian, né pajtim me Kkriteret e procesit té zgjerimit té BE.

Vlen té pérmendet gé né kontekstin e shkémbimeve té ndérlidhura me krijimin e
njé situate té favorshme pér dialog dhe arritjen e marréveshjes eventuale, né raport
me palén e BE-né, éshté pérséritur kérkesa pér pérshpejtimin e procesit té
shpalljes sé pérmbushjes sé kritereve pér liberalizim té vizave, dhe pastaj edhe pér
pérshpejtimin e procesit vendimmarrés té BE, drejt vendimit pérfundimtar dhe
meritor pér lévizjen e liré dhe pa viza té qytetaréve té Kosovés né Bashkim
Evropian. Né kété drejtim, njé pjesé e diskutimeve kané pérmbajtur edhe tema té
ndryshme té zhvillimeve té vazhdueshme, gé palét kané konsideruar si ndikuese né
dinamikén e procesit té dialogut, por edhe pérmbajtjes sé marréveshjeve té kaluara.
Kjo pérfshin ¢éshtjet e ndérlidhura me procesin e anétarésimit t& Kosovés né
Interpol, ku ne kemi kérkuar gé urgjentisht té ndalet fushata e Serbisé kundér
Kosovés duke argumentuar gé qasjet e tilla, jané né kundérshtim me frymén e
marréveshjes pér pérfaqésim rajonal té€ Kosovés etj.

Céshtjet tjera té késaj natyre g€ jané ngritur kané gené po ashtu procesi i
tranzicionit t& FSK-sé dhe veprimet e frikésimit e té presionit t& Serbisé ndaj

pjesétaréve té komunitetit Serb, anétar té FSK-sé&, masat tarifore ndaj produkteve
me origjiné né Serbi dhe Bosnje e Hercegoviné etj.

Njé element i diskutuar né vazhdimési ka gené edhe krijimi i njé baze sa mé té
gjeré té pérfshirjes né dialog té té gjithé aktoréve relevanté né Kosové, me géllim
gé té arrihet njé konsensus sa mé i gjeré i mundshém. Arritja e konsensusit jo
vetém gé e forcon pozitén dialoguese té Kosovés, por siguron gé té kemi njé
marréveshje té arritshme, té zbatueshme dhe té géndrueshme. Votimi i Rezolutés
sé Kuvendit té Kosovés pér dialog dhe themelimi i Delegacionit Shtetéror té
Kosovés éshté né funksion té kétij géllimi, gjé qé éshté né pérputhje me
angazhimet e deritanishme né interesin toné shtetéror.

Me insistimin toné, Bashkimi Evropian, né rolin e lehtésuesit té dialogut né mes té
Republikés sé Kosoveés dhe Serbisé, ka shqyrtuar njé séré temash té konsideruara té
réndésishme. Qéllimi i késaj faze pérfundimtare éshté diskutimi pér té gjitha
céshtjet e hapura né mes té Kosovés dhe Serbisg, sepse ne nuk duam qé té arrijmé
vetém edhe njé marréveshje tjetér. Pra, ne duam qgé kjo marréveshje té jeté
pérfundimtare dhe té shénojé normalizimin e ploté té¢ marrédhénieve ndérmjet té dy
shteteve. Pérfagésuesja e Larté e BE-sé, znj. Mogherini dhe kabineti i saj, kané
mbajtur takime bilaterale me delegacionin e Kosovés, para takimeve tri-paléshe
presidenciale Kosové-BE-Serbi, né té cilat &shté punuar né temat gé do té pérbénin
thelbin e bisedimeve té métutjeshme.

Né kéto takime, si dhe né cdo komunikim tjetér gé Presidenca ka pasur me
Pérfagésuesen e Larté té BE-sé, znj. Federica Mogherini dhe me pérfagésuesit e
saj, géndrimi i palés kosovare ka gené se té gjitha temat qé do té trajtohen, pér
palén kosovare kané domethénien e shqyrtimit té pikave té vecanta té njé
Marréveshjeje Gjithépérfshirése né mes té Republikés sé Kosovés dhe Republikés
sé Serbisé, e detyrueshme ligjérisht, e cila do té nénkuptojé njohjen formale
reciproke né mes té Kosovés dhe Serbisé.

Ndonése pér kéto tema, té cilat listonen mé poshté, éshté biseduar né té gjitha
takimet, nuk éshté arritur akordim né mes Kosovés dhe BE-sé, pra nuk paraget
pozicion té finalizuar té Republikés sé Kosovés apo té pranuar nga ana BE-sé. Mé
poshté jané té gjitha pikat gé jané diskutuar né kéto takime e gé jané pérmendur si
elemente t€ mundshme té njé marréveshjeje gjithépérfshirése.

3/9



Sa i pérket BE-sé, géndrimi i pérséritur i Pérfagésueses sé Larté pér rregullat e
angazhimit té BE-sé né kété proces, ka gené ai gé dialogun e konsideron pronési té
paléve dhe se arritja e njé marréveshje, éshté pérgjegjési dne mundési pér palét, si
pér té tejkaluar gjendjen e tanishme té status quo-sé, ashtu edhe pérmbylljen e
Céshtjeve té hapura. Vetém arritja e marréveshjes mundéson avancimin né procesin
e integrimit evropian pér té dy vendet. Né té njéjtén kohé, éshté théné garté, BE do
té mbéshtes njé marréveshje qé ka pajtim té pérbashkét, gé do té ishte né pajtim me
ligjin ndérkombétar, vlerat e Bashkimit Evropian, gqé do té ruante karakterin
shumé-etnik dhe gé do té nénkuptonte mbrojtje té té drejtave té komuniteteve
pakicé. BE e sheh kété marréveshje si njé dokument obligues ligjor dhe éshté véné
né dukje pérkushtimi pér rolin promovues té késaj marréveshje mé rrafsh
ndérkombétar, né koordinim me partnerét dhe aleatét tané ndérkombétar.

Gjithashtu, né kété frymé theksohet edhe bashképunimi dhe koordinimi i ngushté i
palés sé Kosovés me Shtetet e Bashkuara t¢ Amerikés dhe BE-sé pérgjaté gjithé
procesit.

Vérejtje:
Zyra e Presidentit té Republikés sé Kosovés konfirmon zyrtarisht, se deri mé tani,
BE-ja dhe té dy shtetet e pérfshira né kété proces, nuk kané prodhuar asnjé

dokument té shkruar zyrtar i cili do t¢ mund té konsiderohej si njé draft fillestar pér
marréveshje. Té gjitha ¢éshtjet e diskutuara deri mé tani, jané ende té hapura.

Né kété proces té fazés pérfundimtare, vlen parimi i dakorduar ndérmjet paléve;
“asgjé nuk mund té konsiderohet si e pranuar, derisa marréveshja né té térési nuk
&shté e pranueshme”. Ndérsa, né rast se Ekipi Negociator déshiron té kété né
dispozicion materialin dne marréveshjet e arritura né kuadér té kétij proces gé nga
fillimi e deri mé tani, atéheré adresa e vetme éshté Qeveria e Republikés sé
Kosoveés.

3. Céshtjet specifike té diskutuara né kuadér té fazés pérfundimtare

I. Personat e paqgjetur

Kjo temé ka gené gjithmoné prioritet pér ne, prandaj kemi insistuar gé té jeté tema
e paré. Kjo céshtje delikate, e dhimbshme dhe humane, éshté trajtuar me
seriozitetin mé té madh té mundshém né bisedimet gé Presidenti ka pasur me
pérfagésuesit e Zyrés sé Pérfagésueses sé Larté té BE-sé, znj. Federica Mogherini.

Pér té zgjidhur kété céshtje, né parim ka sinjale té pérkrahjes pér idené e emérimit
té njé Emisari Special, gqé njékohésisht do té ishte dhe Kryesues i Komisionit té
pérbashkét né mes té pérfagésuesve té Republikés sé Kosovés dhe Republikés sé
Serbisé, gé do té merrej me temén e personave té pagjetur.

Mendohet gé propozimin pér Kryesuesin e kétij Komisioni té pérbashkét duhet ta
béjé Komiteti Ndérkombétar i Kryqit té Kug, gé éshté marré me kété temé qé prej
pérfundimit té luftés né Kosové dhe deri mé tash. Pala joné mendon gé Kryetar i
kéti) Komisioni duhet té jeté njé diplomat me pérvojé né rajonin toné, gé njeh
zhvillimet dhe historiné e rajonit.

Eshté menduar edhe pér afatin kohor pér pérmbylljen e késaj ¢éshtjeje. Komiteti

Ndérkombétar i Kryqit t¢ Kuq do té duhej brenda njé periudhe maksimalisht
katérvjecare ta pérmbyllé kété temé né Kosové, Kroaci dhe Bosnjé e Hercegoviné.

Né rastin e Kosovés dhe né kontekst té Marréveshjes sé mundshme
gjithépérfshirése, propozimi i Pérfagésues sé Larté té BE-s€, znj. Mogherini éshté
qé afati pér mbylljen e ¢éshtjes sé té pagjeturve té jeté dymbédhjeté muaj.

Ii. Personat e zhvendosur

Pér té zhvendosurit, apo té drejtés sé refugjatéve/personave té zhvendosur pér
kthimin né shtépité/banesat e tyre né Kosové, éshté propozuar gé né kuadér té
késaj céshtjeje té trajtohet edhe tema e shqiptaréve té larguar nga tri komunat e
Luginés sé Preshevés (Preshevé, Bujanovc, Medvegjé), pér té instaluar dhe
respektuar parimin e reciprocitetit.

Pérfagésuesit e EEAS kané béré njé Propozim shtesg, sipas té cilit té zhvendosurit
té kené té drejté té kthehen jo vetém né vendin ku kané jetuar mé paré, por kudo ku
déshirojné dhe aty ku ka kushte. Ky formulim éshté i njéjté edhe me Propozimin
Gjithépérfshirés té Presidentit Ahtisaari.

ii. Trashégimia Kulturore

Eshté kjo njé temé gé ka njé interesim té vecanté nga ana e EEAS-it dhe natyrisht
edhe nga Serbia. Pérfagésuesit e zonjés Mogherini, pérkundér shpjegimeve tona
pér karakterin sekular té shtetit t¢ Kosovés dhe té Kushtetutés sé Republikés sé
Kosovés, insistojné se do té ishte miré gé pérmes amendamentimit té Kushtetutés
sé Kosovés (pas ratifikimit té marréveshjes eventuale ligjérisht detyruese né mes té
Kosovés dhe Serbisé) té béhej garantimi i té drejtave dhe privilegjeve té Kishés
Ortodokse Serbe né Kosové; dhe qé té specifikohet né Kushtetuté qé selia e késaj
Kishe éshté né Beograd.

Ne kemi argumentuar se: garancité e kérkuara mund té adresohen vetém népérmjet
ndryshimeve ligjore né ligjet relevante, té cilat mbulojné kété fushé.

Sidoqofté, sa i pérket statusit té Kishés Ortodokse Serbe né Kosové, né Zyrén e
znj. Mogherini bindja mbizotéruese éshté gé Aneksi V i Propozimit
Gjithépérfshirés té Presidentit Ahtisaari dhe Korniza legale e Kosovés, gé ka
reflektuar kété Propozim, éshté njé bazé shumé e miré/ adekuate ligjore pér té
akomoduar statusin e Kishés Ortodokse Serbe né Kosove.

iv. Prona

Kjo piké ka pérfshiré ¢éshtjet pronésore né disa nivele — ¢éshtjen e pronés private;
céshtjen e pronés publike/shtetérore/shogérore; kompensimet pér palét e démtuara.

Ne kemi theksuar se prona private né Kosové garantohet pér té gjithé dhe kemi
kérkuar implementimin e ploté té marréveshjes pér kadastrat, si ményra mé e miré
pér sgarimin e kontesteve pronésore, né rastet e pronés private.

Sa | pérket temés sé pronés publike dhe shogérore né territorin e Republikés sé
Kosovés, pozicioni yné ka gené i garté: Sipas Propozimit té Presidentit Ahtisaari, e
gjithé prona publike dhe shogérore né territorin e Republikés sé Kosovés i takon
Kosovés. Kétu kemi hasur né mirékuptim nga ana e pérfagésuesve té€ EEAS-it.

Gjithashtu, kemi sgaruar se procesi i privatizimit té pronés shogérore éshté nisur
nga UNMIK, pérmes Rregullores gjegjése té Kryeadministratorit Michael Steiner,
me themelimin e Agjencisé Kosovare té Mirébesimit.

Né kuadér té konceptit té kompensimit, ne kemi ngritur kérkesén pér
démshpérblim pér té gjitha démet materiale té shkaktuara né Kosové gjaté luftés
(1998, 1999), si dhe pér kthimin e Fondit Pensional né Kosové, té cilin e ka marré
Serbia né vitin 1999.

Pérfagésuesit e Pérfagésueses sé Larté té BE-s€, znj. Mogherini kané theksuar gé
nése do té keté Marréveshje Gjithépérfshirése né mes té Kosovés dhe Serbisg,
atéheré gjithsesi do té keté edhe Konferencé té donatoréve pér ta pérkrahur
zbatimin e késaj Marréveshjeje.

v. Té drejtat e minoriteve/ komuniteteve jo-shumicé

Parimi i paré dhe kryesor pér té cilin ka insistuar Presidenti i Kosovés né takimet
né Bruksel éshté ai 1 Reciprocitetit té ploté sa i pérket té drejtave té komunitetit
serb né Republikén e Kosovés dhe té drejtave té komunitetit shgiptar né Luginén e
Preshevés.

Nga ana e joné éshté béré e garté se korniza kushtetuese e ligjore e Kosovés ofron
mundési té médha té cilat mund té shfrytézohen nga Serbia pér té mbéshtetur
komunitetin serb né Kosové. Por, éshté pérjashtuar mundésia qé Qeveria e Serbisé
té keté mundési té ushtrojé cfarédo pushteti ekzekutiv né Kosové, né ciléndo fushé.

Gjithashtu, éshté diskutuar edhe pér pérmbajtjen e Nenit 81 té Kushtetutés sé
Republikés sé Kosovés, gé merret me respektimin e interesave vitale té
komuniteteve pakicé. Né parim, ka pérkrahje pér idené gé ndryshimi i Kushtetutés
sé Republikés sé Kosovés, pas arritjes sé Marréveshjes ligjérisht detyruese né mes
té Kosovés dhe Serbisé, té béhet proces mé i lehté, duke iu shmangur Parimit té
shumicés sé dyfishté, pa prekur ndryshimet né legjislacion me interes vital pér
komunitetet.

Eshté diskutuar edhe céshtja e té drejtés sé serbéve té Kosovés pér té votuar né
zgjedhjet e Serbisé dhe e organizimit té kétyre zgjedhjeve né territorin e

Republikés sé Kosovés. Jané shqyrtuar praktika evropiane pér rastet e ngjashme.
Edhe kétu pala kosovare ka kérkuar reciprocitet né mes té Kosovés dhe Serbisé.

vi. Kthimi 1 artefakteve arkeologjike dhe etnologjike né Kosové

Presidenti né té gjitha takimet ka shtruar kérkesén pér kthimin e té gjitha
artefakteve historike e kulturore té Kosovés, té cilat jané né posedim té Serbisé, gé
nga pérfundimi i luftés, né vitin 1999. Ka pasur mirékuptim té ploté nga Zyra e
Zonjés Mogherini pér kété céshtje.

Do té duhej té pércaktohej afati kohor brenda té cilit, pas Ratifikimit té
Marréveshjes Gjithépérfshirése né mes té Kosovés dhe Serbisé, do té duhej té
ktheheshin né Kosoveé té gjitha artefaktet arkeologjike dhe etnologjike, gé gjinden
né Serbi.

vii. Marréveshjet gé jané arritur né kuadér té dialogut té lehtésuar nga Bashkimi
Evropian
Eshté kérkuar gé té gjitha marréveshjet e arritura né kuadér té dialogut teknik dhe

politik né periudhén 2011-2015 té implementohen, si pjesé e Marréveshjes
Gjithépérfshirése.

Kérkesa éshté pérkrahur, ndonése géndrimi i Zyrés sé EEAS-it éshté qé vémendja
e Zyrés sé znj. Mogherinit si dhe i autoriteteve negociatore t€ Kosovés dhe té
Serbisé duhet té jeté né arritjen e Marréveshjes Ligjérisht Detyruese né mes té
Kosovés dhe Serbise.

viii. Bashképunimi ekonomik/ infrastrukturor

Sipas shpjegimeve té ofruara nga bashkébiseduesit toné né Zyrén e EEAS-it, kétu
éshté fjala pér vazhdimési té& bashképunimit né kuadér té Procesit té Berlinit, té
nisur né vitin 2014.

8/9



Parimisht, ky éshté njé proces gé edhe né té kaluarén éshté pérkrahur prej té gjitha
institucioneve té Kosovés.

iX. Zbatimi dhe respektimi i késaj Marréveshjeje

Kjo temé éshté iniciuar nga Zyra e Pérfagésues sé Larté pér té inkurajuar
identifikimin e modaliteteve pér procedurén vendore dhe ndérkombétare té
Ratifikimit t€ Marréveshjes Gjithépérfshirése midis Kosovés dhe Serbisé pér
normalizimin e marrédhénieve.

Ne kemi ofruar shpjegimet e pérgjithshme se si do té duhej té ndodhte Ratifikimi i
késaj Marréveshjeje né Kosové, por edhe faktin pse éshté e domosdoshme gé té
zévendésohet Rezoluta 1244 e Késhillit té Sigurimit t&é OKB-sé (gé do té paragiste
pérfundimit t€ mandatit t¢ UNMIK-ut né Kosové) me njé Rezoluté té re té Késhillit
té Sigurimit té¢ OKB-sé, e cila do ta fugizonte Marréveshjen né mes té Kosovés dhe
Serbisé pér normalizimin e marrédhénieve né mes té Kosovés dhe Serbiseé.

Kjo proceduré ndérkombétare éshté parakusht qé Republika e Kosovés té aplikojé
pér anétarésim né OKB.

Natyrisht, Bashkimi Evropian do té mbetet garantues 1 zbatimit té késaj
marréveshje dhe do té themelohen mekanizma té vecanté té pérbashkét pér
monitorim té zbatimit.

